
 

 
Til: Bæjarráðs Ísafjarðarbæjar 
Frá: Golfklúbbi Ísafjarðar 
Efni: Ósk um gerð samstarfssamnings við Golfklúbb Ísafjarðar 
 
Ísafjarðarbær hefur óskað eftir umsögn Golfklúbbs Ísafjarðar (GI) um vinnslutillögu að 

deiliskipulagi fyrir Tunguhverfi, innri hluta. Skipulagssvæðið nær að hluta yfir svæði sem 

Golfklúbbur Ísafjarðar hefur haft til afnota um árabil og gegnir mikilvægu hlutverki í starfsemi 

félagsins. Þar er annars vegar svokallaður Par 3 völlur og hins vegar æfingasvæði félagsins (driving 

range). 

 

Par 3 völlurinn er sérstaklega mikilvægur fyrir barna- og unglingastarf félagsins og fyrir nýliðun 

almennt. Þar taka margir kylfingar sín fyrstu skref í íþróttinni við aðstæður sem henta byrjendum 

vel og frítt er á völlinn. Æfingasvæðið er sömuleiðis ómissandi þáttur í starfsemi klúbbsins og 

nauðsynlegt til æfinga fyrir kylfinga á öllum aldri og getustigum. Saman mynda þessi svæði 

mikilvægan kjarna í starfsemi félagsins og eru forsenda þess að unnt sé að halda áfram öflugu 

uppbyggingar- og nýliðunarstarfi. 

 

Jafnframt hefur Golfklúbbur Ísafjarðar um nokkurt skeið horft til þessa svæðis með tilliti til 

framtíðarþróunar golfsvæðisins. Meðal annars hafa verið skoðaðir möguleikar á fjölgun eða 

tilfærslu brauta, enda er núverandi golfvöllur á köflum þröngur og takmarkaðir möguleikar til 

frekari þróunar innan núverandi marka. Einnig hafa komið fram hugmyndir um uppbyggingu 

húsnæðis á svæðinu, svo sem nýs golfskála og/eða aðstöðu fyrir vélar, búnað og inniæfingar. 

 

Félagið hefur á undanförnum árum lagt í umtalsverðan kostnað og vinnu við uppbyggingu og 

viðhald Par 3 vallarins og æfingasvæðisins. Að mati GI er mikilvægt að við skipulagsgerðina sé 

tekið fullt tillit til þeirrar fjárfestingar, þeirrar starfsemi sem þegar fer fram á svæðinu og þeirra 

framtíðarmöguleika sem svæðið hefur fyrir félagið. 

 

Mikill uppgangur hefur verið í golfíþróttinni í Ísafjarðarbæ á síðustu árum. Félagsmönnum hefur 

fjölgað og sérstaklega hefur orðið ánægjuleg fjölgun barna og unglinga í starfi félagsins. Sú þróun 

undirstrikar mikilvægi þess að tryggja nægilegt rými til áframhaldandi starfsemi og uppbyggingar. 

 

 

 

 

 

 

 



 
Golfklúbbur Ísafjarðar leggur því ríka áherslu á að við endanlega útfærslu deiliskipulagsins verði: 

 

• tryggt fullnægjandi rými fyrir áframhaldandi starfsemi Par 3 vallarins og 

æfingasvæðisins; 

• tekið mið af öryggis- og fjarlægðarkröfum sem fylgja starfsemi golfvallar og 

æfingasvæðis; 

• tryggt að fyrirhuguð byggð þrengi ekki þannig að golfsvæðinu að möguleikar til 

eðlilegrar framtíðarþróunar skerðist verulega; og 

• eftir því sem kostur er, gert ráð fyrir svigrúmi til frekari uppbyggingar 

golfstarfseminnar, meðal annars hvað varðar völl, æfingaaðstöðu og 

framtíðarhúsnæði félagsins. 

 

Golfklúbbur Ísafjarðar telur mikilvægt að uppbygging Tunguhverfis og framtíðarþróun 

golfsvæðisins geti farið saman með góðri og vandaðri skipulagsvinnu.  

 

Í því samhengi er vert að taka fram að ekki er til staðar afnotasamningur á milli félagsins og 

sveitarfélagsins um það svæði sem golfvöllur félagsins nýtir. Mikilvægt er að ráða bót á því og því 

óskar féalgið eftir viðræðum við sveitarfélagið um uppbyggingu aðstöðu og landnotkun félagsins 

til framtíðar.  

